INUIT ATAQATIGIIT

08-03-2023

Inatsisartut Suleriaasianni § 37 imm. 1 naapertorlugu Naalakkersuisunut
apeqqut imaattog matumuuna sagqummiuppara.

Naalakkersuisunut apeqquteqaat:

1. Aasianni ukiuunerani suliffissaaleqisut amerlisarput novemberimiik martsimut,
piffissami tassani suliffissaaleqisut ikilitinniarlugit Naalakkersuisut kommune
suleqatigalugu suliniutinik aallartitsilersaarpat?

2. Periarfissaqarpa avataaniit aalisakkanik tikiussilluni suliffissuarmut
tulaassititsinissaq?

3. Aalisakkat Danmarkimut annissuunneqaannartut annikillillugit, Aasiannilu
piariingaanerusunik tunisassiulernissaq aallartinnissaanut Naalakkersuisut
suliniuteqassallutik aallartitsiniarpat?

4. Savalimmiuni 2022-imi 11,7 milliard-inik aalisakkanik avammut
tunisassiornermi isertinneqarput, nunatsinni piariingaanerusunik
tunisassiornissamut suut pilersaarutaappat?

a. Aappiussappat, qaqugu aallartittogassava?
b. Naamiussappat, sooruna pilersaarusiortoqganngitsoq?

(Inatsisartunut Ilaasortaq Kristian Jeremiassen, Inuit Ataqatigiit)

Tunngavilersuut:

Aasianni decemberimi suliffissaaleqisut 109-upput, illogarfiup inuttussusaa eqgarsaatigalugu
suliffissaalegisut amerlapput. Suliffissaaleqisullu sulinngimmata akileraarutitigut
isertitassaangaluit annaaneqarput illuatugaatigut isumaginninnikkut ikiorneqgarlutik, pissuserli
taanna allanngortinnegarsinnaavoq iliuusegarnikkut suliffissanik pilersitsinikkut. Periarfissat
ilagivaat aalisakkanik avataaniit aalisakkeriviup pilersorneqgarsinnaanera, aalisagarpassuit
suliarinagit Danmarkimut annissuunnegaannartarput, Danmarkillu iluanaarutingilluartangai.

Periarfissarlu pittaaneq tassaavoq aalisakkat suliarinagit annissuunneqgartartut Danmarkimilu
nalegarnerulersinneqartartut piariingaallutik, Aasianni suliarisalernissaanut
aallartissinnaavugut, taamaalilluta suliffinnik pilersitsissangaluarpugut akileraarutitigullu
isertitsinerulerluni tunisassiornikkullu isertitsinerulluta.

Savalimmiuni aalisakkat 2022-imi 11,7 milliardtinik isertitsissutingivaat avammut
tunisassiorlutik, uangulli kalaallit suvugut? Naagga, Danmarkimut tunniussuuppangut
pisuussutingut, ogarluta maani nunami suliariniaraanni ingerlatsineq akisuallaartoq,
taamaammat Aasianni piariingaanerusunik suliagarnissaq Naalakkersuinikkut
aaliangiunneqartariagartoq, isumaqarpungami aallartiffeqartariagartoqg nunami pisuussutitta
atorluarnissaat.



Ullut suliffiusut qulit gaangiutsinnangit akineqarnissara kissaatingivara.



